
Søfartsstyrelsimit Nalunaarutit A, umiarsuarni angallatinilu 

sullivimmi avatangiisitigut teknikikkut peqqussutit pillugit 

nalunaarutip allannguutaa pillugu nalunaarut 

 

§ 1 

   Søfartsstyrelsimit Nalunaarutit A, umiarsuarni angallatinilu sullivimmi avatangiisitigut 

teknikikkut peqqussutit pillugit nalunaarutip allannguutaa pillugu nalunaarummi nr. 1246 11. 

december 2009-imeersumi, nalunaarutikkut nr. 817, 30. juni 2011-meersukkut 

allannguuteqartinneqartumi, makkua allannguutigitinneqarput: 

1. Aallaqqaasiut imatut oqaasertaqassaaq: 

   ”Imaani isumannaatsuunissaq pillugu inatsimmi § 1, imm. 2 aamma 3, §§ 3-5, § 20, imm. 4, § 27, 

imm. 4 aamma § 32, imm. 8 naapertorlugit, tak. inatsimmik nalunaarut nr. 654 15. juni 2010-

meersoq, peqqussutikkut nr. 71 29. januar 2013-meersukkut Kalaallit Nunaanni atuutilersinneqartoq 

naapertorlugu, aalajangersarneqarpoq.” 

2. § 3 kingorna ikkunneqassaaq: 

   “§ 3 a. Peqqussut manna naapertorlugu pisussaaffinnut akisussaasuupput umiarsuaatillit, 

umiarsuit angallatillu naalagaat, sulisunik aqutsisut inuillu allat angallammi sulisuusut. Alla 

umiarsuaatiliunngitsoq sulisitsisuuppat peqqussummi uani pisussaaffinnut umiarsuaatillip saniatigut 

sulisitsisuusoq akisussaasuuvoq. 

   Imm. 2. Umiarsuit isumannaatsumik ingerlanneqarnissaannik malittarisassaq naapertorlugu 

naapertuuttoqarneranik kattuffimmut inummiulluunniit allamut uppernarsaasiortoqarsimappat,  

peqqussummi uani pisussaaffinnut umiarsuaatillip saniatigut pineqartoq akisussaasuuvoq. 

   Imm. 3. Umiartortut sulineranni pissutsit pillugit nunat tamat isumaqatigiissutaat naapertorlugu 

kattuffimmut inummiulluunniit allamut certifikatiliortoqarsimappat, peqqussummi uani 

pisussaaffinnut umiarsuaatillip saniatigut pineqartoq akisussaasuuvoq.” 

3. § 8-mi “§ 3” kingorna, “§ 3 a, imm. 3” ikkunneqassaaq. 

4. Kapitali 1, Afsnit A, Malittarisassaq 1, pkt. 2 aamma Afsnit B, Malittarisassaq 1, pkt. 2, imatut 

oqaasertaqassaaq: 

§ 2 Pisussaaffinnut akisussaasuupput umiarsuaatillit, umiarsuit angallatillu naalagaat, sulisunik 

aqutsisut inuillu allat angallammi sulisuusut.” 

5. Kapitali II, Afsnit C, Malittarisassaq 6, pkt. 17, imatut oqaasertaqassaaq: 

   “17 Allattorsimasat ukiuni 40-ni toqqortarineqassapput. Umiarsuit isumannaatsumik 

ingerlanneqarnissaannik malittarisassaq naapertorlugu certifikatiliortoqarsimappat, allattorsimasat 



certifikatiliuunneqarsimasup toqqortarissavai. Umiarsuit isumannaatsumik ingerlanneqarnissaannik 

malittarisassaq naapertorlugu umiarsuaatillip imaluunniit certifikatip atorunnaarsitaanerani 

allattorsimasat Søfartsstyrelsimut nassiunneqassapput.” 

6. Kapitali II, Afsnit C, Ilanngussaq 2, pkt. 17.3.10, imatut oqaasertaqassaaq: 

   “17.3.10 Nalunaarutip imarissavaa umiarsuaateqarfiup atsiornera.  Umiarsuit isumannaatsumik 

ingerlanneqarnissaannik malittarisassaq naapertorlugu certifikatiliortoqarsimappat, nalunaarut 

certifikatiliuunneqartumit atsiorneqassaaq.” 

7. Kapitali II, Afsnit D, Malittarisassaq 1, pkt. 2, imatut oqaasertaqassaaq: 

   “2 Tassani akisussaasuupput umiarsuaatillit, umiarsuit angallatillu naalagaat, sulisunik aqutsisut 

inuillu allat angallammi sulisuusut.” 

8. Kapitali III, Afsnit A, Malittarisassaq 1, pkt. 2, imatut oqaasertaqassaaq: 

   “2 Pisussaaffinnut akisussaasuupput umiarsuaatillit, umiarsuit angallatillu naalagaat, sulisunik 

aqutsisut inuillu allat angallammi sulisuusut, afsnittimi tassani aalajangersakkat malinneqarnissaat 

qulakkeerniarlugu.” 

9. Kapitali VII, Malittarisassaq 1, pkt. 2, imatut oqaasertaqassaaq: 

“2. Kapitalimi uani aalajangersakkat malinneqarnissaasa qulakkeerneqarnissaannut umiarsuaatillit, 

umiarsuit angallatillu naalagaat, sulisunik aqutsisut inuillu allat angallammi sulisuusut 

akisussaasuupput.” 

10. Kapitali XI, Afsnit A, Malittarisassaq 1, pkt. 3-imi, piissaaq: “(tulliuttuni umiarsuaatilimmik 

taaneqartoq) “. 

§ 2 

   Nalunaarut manna atuutilerpoq 20. august 2013. 

 

Søfartsstyrelsen, ulloq 3. juli 2013 

PER SØNDERSTRUP 

/ Anne Marie Norderud-Poulsen  

 

 

 

 



 


